
ვისაც ძაღლი ჰყავს, გარდა მონადირე ძაღლისა ან
ნახირის დამცველისა, მისი ქმედებების საზღაური

ყოველდღიურად ორი ყირატით შემცირდება

აბდულლაჰ იბნ უმარი (ალლაჰი იყოს მათგან კმაყოფილი) გადმოცემს: ალლაჰის
შუამავალმა (ალლაჰის ლოცვა და მშვიდობა მას) თქვა: «ვისაც ძაღლი ჰყავს, გარდა

მონადირე ძაღლისა ან ნახირის დამცველისა, მისი ქმედებების საზღაური ყოველდღიურად
ორი ყირატით შემცირდება», სალიმმა თქვა: აბუ ჰურაირა ამბობდა: «ან მოსავლის

დამცველი ძაღლი», რადგან თავადაც მიწათმოქმედი იყო.
[სანდო (საჰიჰ)] [შეთანხმებული]

მოციქულმა (ალლაჰის ლოცვა და მშვიდობა მას) გააფრთხილა ძაღლების შენახვისგან, გარდა
საჭირო შემთხვევებისა, როგორიცაა ნადირობა ან საქონლისა და ნათესების დაცვა. ხოლო ვინც
მათ  სხვა  მიზნით  შეინახავს,  მისი  საქმეების  საზღაური  ყოველდღიურად  ორი  ყირათით
შემცირდება;  და  ეს  რაოდენობა  ზუსტად  არის  განსაზღვრული  უზენაესი  ალლაჰის  მიერ.

